
                                                   ՇԱԽՄԱՏԻ  ԱՌԱՍՊԵԼԸ 

                   /միջոցառման ծրագիր 2-րդ դասարանի համար/ 

             

Երեխաները խաղաքարերի տեսքով են, սպիտակ ու սև  հագուստով:  

 Արտասանում են շախմատին նվիրված քառատողեր, փառաբանում են շախմատ խաղը:  

 Ներկայացնում են շախմատի ծագումը:Ներկայացնում են խաղաքարերը:/<<Զինվորների 

քայլերգ>>/ 

3.Ասույթներ շախմատի մասին: 

4.Եզրափակում. Երգ <<Շախմատ>>: 

 

                                                       *** 

                              Մի նոր դուռ է բացվել այսօր 

                              Աշխարհ տարել մեզ լուսավոր, 

                              Զարմանահրաշ այդ աշխարհում 

                           <<Շախ>> ենք տալիս և <<Մատ>> անում: 

                                                        *** 

                              Հետաքրքիր, խորհրդավոր 

                              Մտքի խաղն այս դարավոր 

                              Այսօր եկել մեզ է հասել, 

                              Եվ խաղալ ենք մենք սկսել: 

                                                       *** 

                               Խաղաքարեր սև ու սպիտակ, 

                              Վանդակավոր խաղատախտակ, 



                               Արքա, զինվոր, նավակ ու ձի, 

                               Ի՞նչը մնաց … փիղ, թագուհի: 

                                                      *** 

                               Քայլում են ձախ, քայլում են աջ, 

                               Հետ նահանջում, շարժվում` առաջ, 

                               Շեղում, հրապուրում, քայլ խելամիտ`  

                               Կամ էլ սահուն ձիու գամբիտ: 

                                                         *** 

                                Սովորել ենք շախ հայտարարել, 

                                Թագուհուն էլ ծուղակ գցել,  

                                Ձիու ցատկով զինվոր վերցնել, 

                                Նավակն ուղիղ առաջ տանել: 

                                                         *** 

                                 Մի´ շտապիր, լա´վ մտածիր, 

                                 Դու հաղթական ճամփան գտի´ր, 

                                 Քայլեր արա լավ մտածված, 

                                 Ճշգրիտ, սահուն և հաշվարկված: 

                                                         *** 

                                 Բայց ինչպե՞ս եղավ, ինչպե՞ս ստեղծվեց, 

                                 Մտքի խաղն այս ո՞վ հնարեց, 

                                 Որ աշխարհով մեկ տարածվեց, 

                                 Մարդկանց գրավեց ու հմայեց: 

                                                         *** 

                                  Գիտեմ միայն, որ խաղն այս լայնատարած, 

                                  Ստեղծվել է շատ ու շատ դարեր առաջ, 

                                  Եվ գիտեմ նաև, որ Հնդկաստանում 

                                  Հորինել է թագավորի մի իմաստուն: 

                                                          *** 

                                 Դե ուրեմն եկ ճամփորդենք, 

                                 Ժամանակը դարերով հետ տանենք, 

                                 Հեռավորությունն էլ կտրենք անցնենք, 

                                 Եվ Հին Հնդկաստան տեղափոխվենք: 

                                                              *** 

                                  Հնդիկ արքան իր պալատում, 

                                  Լուռ քայլում էր, ու մտմտում, 

                                  Նրան ոչինչ չէր գոհացնում, 

                                  Ժամանակը զուր էր անցնում: 

                                                             

_Ունեմ շատ փող, հարստություն, 

  Օրերն անց եմ կացնում զուր, ապարդյուն, 

  Հոգնել եմ սուտ խնջույքներից, 

  Պալատական ժողովներից, 



  Նազիր կանչի´ր   իմաստունին, 

  Թող խորհուրդ տա թագավորին: 

 

 _Այո, Տեր իմ: 

           (Հեռանում է և վերադառնում իմաստունի հետ:) 

 

_Ողջո~ւն, Տեր իմ, հարգարժան,  

  Լսում է Ձեր խոնարհ ծառան: 

 

_Բարով եկար ով իմաստուն,  

  Դու խելամիտ ես ու շատ խոհուն, 

  Մի բան մտածիր դու ինձ համար 

  Խաղ կամ զբաղմունք ինչ-որ հարմար: 

 

_Այո Տեր իմ, կկատարեմ 

  Ձեր հրամանն անպայման, 

  Գլխումս կա նման մի բան… 

 

   Անցավ մի քանի օր, եկավ իմաստունը տիրոջ մոտ: 

 

_Ողջույն տեր իմ,  

  Կատարել եմ հրամանն ահա, 

  Ստեղծել խաղն այս <<Չատուրանգա>> 

 

 _Ապա, ապա… 

_Խորհրդավոր խաղատախտակ, 

Որն ունի 64 վանդակ 

Կեսը սև, կեսն սպիտակ 

Եվ խաղաքարեր 6 տեսակ 

16-ը սև, 16-ը սպիտակ: 

 Հիմա լսեք ուշի-ուշով 

 Ծանոթանանք հերթով կարգով: 

 

   Արքաներ 

Արքաներն ենք ամենազոր, 

Եվ շախմատում շատ կարևոր, 

Արքան անգին է, գին չունի, 

Խաղաքար է անկրկնելի: 

                        *** 

 Բոլոր կողմերով է նա շարժվում, 

 Եվ միայն մեկ դաշտ է տեղափոխվում: 

 Առանց Արքա խաղ չի լինում 



Նրանով է խաղն ավարտվում: 

 

    Թագուհիներ 

Յուրաքանչյուր Արքայի կողքին, 

Կանգնած է իր հզոր Թագուհին, 

Նա հսկում է ամբողջ խաղը, 

Ղեկավարում վերջնախաղը: 

                        *** 

Հակառակորդին հաճախ հրապուրում, 

Հետո շեղում, ծուղակ գցում, 

Կիսադաշտը սահուն անցնում, 

Արքային <<մատ>> հայտարարում: 

  Նավակ 

Նավակը  խաղաքար է հեռահար, 

Քայլ դեպի վեր, քայլ դեպի վար, 

Հարվածում է հուժկու, հզոր, 

Եվ արժեքն է 5 միավոր: 

                        *** 

Ամեն կողմին 2 նավակ, 

Խոստանում են քեզ հաղթանակ, 

Նավակներդ դու խնայիր, 

Մինչ խաղի վերջ լավ պահպանիր: 

     Փիղ 

Փղի ճանապարհն է երկար, 

 Անկյունագծով դեպի վեր ու վար, 

Երկու փիղ կա ամեն կողմում, 

Որ կանգնած են տարբեր դաշտում: 

                        *** 

Դաշտի գույնը փոխել նա չի սիրում, 

Ուր, որ կանգնեց այդ գույնով է միշտ շարժվում, 

Զգույշ եղիր, մեկ էլ հանկարծ 

Փիղն անկյունով կտա հարված: 

   Ձի 

Պատերազմներ շատ ենք տեսել,  

Հաղթանակով առաջ անցել, 

Այս մարտում էլ լավ կխաղանք, 

Որ հաղթանակ տանուլ չտանք: 

                        *** 

Ձին ցատկում է բարձր ու ուժեղ, 

Քայլ կատարում <<Լ>> տառի ձև, 

Արգելք չկա նրա առջև, 

Եթե դաշտը սպիտակ է, կփոխի սև:  



  Զինվորներ  

Ինչպես դաշտում պատերազմի, 

Այստեղ էլ մեծ է դերը զինվորի, 

Ամեն կողմում կա 8 զինվոր, 

Լավ պահապան շատ է հարկավոր: 

                        *** 

               Ամուր կանգնած կողք-կողքի 

               Կազմում են շարք զիվորների, 

               Քայլում են զգույշ` միայն մեկ դաշտ, 

               Բայց սկզբում կարող են 2 դաշտ: 

                        *** 

              Որպեսզի դիրքն ամուր պահեն 

              Եվ արքային լավ պաշտպնեն, 

              Չեն խնայում իրենց կյանքը 

              Որ գրանցվի հաղթանակը: 

                           *** 

               Զիվորով է դիրքը կանգուն 

              Ինչպես խաղում, այնպես կյանքում, 

              Նա է կերտում հաղթանակը, 

              Նրանն է  փառքը, պատիվն  ու պարծանքը: 

 

 _Հրաշալի է, 

 Ինձ դուր եկավ խաղն այս խորհրդավոր, 

Ասա տեսնեմ 

 Ի՞նչ պարգև տամ քեզ փառավոր: 

 

_Տեր իմ, թե ուզում ես ինձ վարձատրել 

  Ապա փորձիր խնդիրս հաշվարկել: 

  Տվեք ցորեն… 

Առաջին վանդակում 1 հատիկ, 

Մյուս վանդակում կրկնապատիկ, 

Հաջորդում` ստացված թվին բազմապատիկ, 

Եվ կրկնելով այսպես շարունակ 

Հերթով բոլորը` 64 վանդակ: 

 

    Թագավորը լուռ մտածեց, 

    Ինչպես կարգն է այնպես հաշվեց, 

    Ու այնպիսի մեծ թիվ ստացվեց,  

    Որ զարմացած նա բղավեց: 

 

_Ով հնարամիտ դու իմաստուն, 

Հաշվարկներդ տարան ինձ շատ հեռուն, 



Թե դատարկենք ողջ ամբարները, 

Էլի չեն լցվի այդ վանդակները: 

                                     *** 

          Խաղն այս թագավորը սիրեց շատ,  

          Եվ իմաստունին վարձատրեց առատ- առատ, 

         Որ դարերով մինչև օրս էլ 

          Ողջ աշխարհն է խաղում Շախմատ: 

                        *** 

            Սակայն խնդիրն այդ դժվարին, 

            Նոր միտք հուշեց գիտակներին, 

            Հնարքն այս դարձավ շատ օգտակար, 

            Թվերի աճը հաշվելու համար: 

                        *** 

            Մաթեմատիկայում այն պրոգրեսիա կոչվեց 

            Եվ լայնորեն օգտագործվեց: 

            Ու  Շախմատն էլ այսպես ստեղծվեց, 

            Սիրվեց և աշխարհով մեկ տարածվեց:  

                         *** 

             Կյանքն  է  Շախմատ, լա´վ  իմացեք, 

             Հնարքներն այդ լա´վ  սովորեք, 

             Որ քայլ անեք ճիշտ ու հստակ,  

            Հաճախ տոնեք  Մեծ  Հաղթանակ: 

                         *** 

         Կյանք  է Շախմատ , մարդիկ` խաղաքար, 

        Ամեն քայլին բախում, պայքար, 

        Հնարքները  խաղի  համար, 

        Խորհուրդներ են կյանքի համար: 

 

                                Երգ   <<Շախմատ>> 

 

 Շախմատ, շախմատ 

 Շախմատ, շախմատ 

 

1. Ես դպրոցում մի օր 

 Մեր շախմատի դասին, 

 Նույն տախատակի դիմաց 

 Ես քեզ հետ միասին 

Ես ընտրեցի թեև 

Խաղաքարերը սև 

Բայց գույնը սև սպիտակ 

Տարար դու հաղթանակ: 

 



Կրկներգ - Շախմատ, շախմատ  

Կյանքը քեզ նման է շատ 

Ուժը խելքն է  

Շախմատում հաստատ 

Շախմատ, շախմատ 

Հերոսներով լի հեքիաթ, 

Շախմատ, շախմատ 

Քայլ է անընդհատ: 

 

2. Հազար ու մի խաղից 

Ամենաշատը տես 

Սիրում եմ իսկապես 

Հենց շախմատ խաղը ես: 

Քայլում  ենք իմաստուն 

Հստակ ու հաստատուն 

Պիտի շարժվենք առաջ, 

Փառքին մեր ընդառաջ: 

 

Կրկներգ - Շախմատ, շախմատ  

Կյանքը քեզ նման է շատ 

Ուժեղ խելքն է միշտ  

Շախմատում հաստատ 

Շախմատ, շախմատ 

Հերոսներով լի հեքիաթ, 

Շախմատ, շախմատ 

Քայլ է անընդհատ: 

 

3. d5-d4 մրցակցային զինվորը, 

f5- c2 վախեցավ թագավորը, 

Զիվորս քայլեց, հետո քայլ չարեց, 

Թագուհին գրավեց… 

Ասում էին մանուկ եմ հիմա 

Ես կանեմ քեզ Մանկական մատ 

Մեծերը մտածում են խելացի են շատ, 

Հենց սա է Ձեր թերությունը 

       Շախ ու Մա~տ… 

                     Շախմատ, շախմատ  

     Շախմատ, շախմատ 

 

                     Շախմատ, շախմատ  

     Շախմատ, շախմատ:  

     Շախմատ, շախմատ 



     Քայլ է անընդհատ: 

     Շախմատ, շախմատ 

     Հերոսներով լի հեքիաթ, 

     Շախմատ, շախմատ 

     Քայլ արա առ…  

Քայլ արա առ…  

Քայլ արա առ…  

Քայլ արա առ…  

Քայլ արա առ…  

Քայլ արա առա~ջ 

 

 

 

 

 

  

 

 

 


